
01.01.2019    நிலவரப்படி பட்டதாரி ஆசிரியர் பணியிலிருந்து பணி மாறுதல் மூலம் முதுகலை பதவி உயர்வு வழங்க முதன்மைக் கல்வி அலுவலர்களிடமிருந்து பெறப்பட்டக் கருத்துருக்களின் அடிப்படையில் தகுதி வாய்ந்த நபர்களின் தற்காலிக  பெயர் பட்டியல்பதவி உயர்வு அளிக்கப்படவுள்ள ஆசிரியர்களைக் காட்டிலும், அதிகமாக தயாரிக்கப்பட்டு இத்துடன் இணைத்து அனுப்பி வைக்கப்படுகிறது.  மேலும், இப்பட்டியலினை சார்ந்த ஆசிரியர்களுக்கு சுற்றறிக்கை மூலம் அனுப்பி அவர்களிடம் ஒப்பம் பெறப்பட்டு கோப்பில் வைக்க வேண்டும் என்றும், பட்டியலில் சேர்க்கை மற்றும் நீக்கம் ஏதும் இருப்பின் சார்ந்த ஆசிரியர்களிடமிருந்து மேல்முறையீட்டினை மற்றும் அலகு விட்டு அலகு மாறுதலில் பள்ளிக்கல்வித் துறைக்கு மாறுதல் பெற்றவர்கள் வேறு துறையிலிருந்து பள்ளிக்கல்வித்துறைக்கு ஈர்த்துக் கொள்ளப்பட்டவர்கள் சார்பாக அவர்கள் பணியில் சேர்ந்த நாள், இப்பட்டியலில் இடம் பெற்றுள்ள நாளிற்கு பின் இருப்பின் அவர்களது பெயர்களை நீக்கம் செய்ய வேண்டி இருப்பின் அது சார்ந்த விவரங்களையும், அவர்களது பெயர்களை சேர்க்க வேண்டி இருப்பின் அது சார்ந்த விவரங்களையும், நீக்கம், சேர்க்கை மற்றும் திருத்தம் ஏதும் இல்லை எனில் இன்மை அறிக்கையினையும்,
மேலும், பார்வை 2ல் காணும் அரசாணையில் பள்ளி இறுதித் தேர்வு (10ஆம் வகுப்பு) மற்றும் பள்ளி மேல்நிலைக்கல்வித் தேர்வு (+2) ஆகியவைகளை தேர்ச்சி பெற்றப்பின் திறந்தவெளி பல்கலைக்கழகம் வழியாக பட்டயம்/பட்டம்/முதுகலை பட்டங்களை மற்றும் பொதுப்பணிகளில் நியமனம்/பதவி உயர்வு பெற அங்கீகரித்து ஆணையிடப்பட்டுள்ளதால், பட்டியலில் உள்ள ஆசிரியர்கள் அனைவரும் நடைமுறையில் கல்வித்தகுதிகளை (11+1+3) அல்லது (10+2+3) -ன்படி பெற்றுள்ளனரா  என்பதை உறுதி செய்ய வேண்டும் என்றும் இம்முறைப்படி கல்வித் தகுதி பெறாதவர்களின் பெயர்கள் பட்டியலில் இடம் பெற்றிருப்பின் இவ்வாசிரியர்களின் பெயர்களை நீக்கம் செய்ய ஏதுவாக அது சார்ந்த விவரங்களையும், பட்டியலில் உள்ள ஆசிரியர்களின் கல்வித் தகுதிகளுக்கான இணைத்தன்மை குறித்த அரசாணைகளை ஒப்பிட்டு உறுதி செய்து, அவ்வாறு அரசால் இணைத்தன்மை வழங்கப்படாத பட்டங்களை பெற்றுள்ள ஆசிரியர்கள் எவரேனும் இருப்பின் அன்னாரது விவங்களையும் இப்பட்டியலில் இருந்து நீக்கம் செய்யும் வகையில்              07-06-19 அன்று இணை இயக்குநர் மேல்நிலைக் கல்வி அவர்களிடம் நேரிடையாக ஒப்படைக்க வேண்டுமென முதன்மைக் கல்வி அலுவலர்கள் அறிவுறுத்தப்படுகிறார்கள்.
மேலும் பார்வை-7ல் கண்ட செயல்முறைகளில் நடப்பு ஆண்டில் முதுகலை ஆசிரியர்களாக பதவி உயர்வு வழங்கும் நேர்வில் பட்டதாரி (BT) ஆசிரியர்களுக்கு மேற்கண்ட நிபந்தனையை அதாவது 5 ஆண்டுகளுக்கு மேல் முதுகலை ஆசிரியராக பணிபுரிந்திருந்தால் மீண்டும் பட்டதாரி ஆசிரியர் (BT) பணிக்கு திரும்பி, ஒராண்டு பட்டதாரி ஆசிரியர்களாக பணிபுரிந்த பின்னரே உயர்நிலைப்பள்ளி தலைமையாசிரியர் பதவி உயாவு முன்னுரிமைப் பட்டியலில் சேர்க்க  இயலும் என்ற நிபந்தனையின் அடிப்படையில் பதவி உயர்வு வழங்கப்படும் எனவும் அவ்வாறு மேற்காண் நெறிமுறைகளை விரும்பாதோர் பதவி உயர்வை தவிர்க்கவும் அறிவுறுத்தப்படுகிறது.  அவ்வாறு சுய விருப்பத்துடன் பதவி உயர்வு பெறுபவர்கள் மேற்காண் நிபந்தனைகள் அடிப்படையிலேயே அடுத்த நிலை பதவி உயர்விற்கு பரிசீலிக்கப்படுவார்கள் என இதன் மூலம் திட்டவட்டமாக அறிவிக்கப்படுகிறது.
மேலும் கடந்த காலங்களில் பதவி உயர்விற்கு தகுதி இருந்தும் பல்வேறு காரணங்களால் சம்மபந்தப்பட்ட ஆசிரியர்களின் பெயரை பதவி உயர்வு பெயர்பட்டியலுக்கு பரிந்துரைக்காமல் மறைத்து வந்துள்ளதாக பெறப்பட்ட புகாரின் அடிப்படையில் நடவடிக்கை எடுக்க இவற்றை தவிர்க்கும் பொருட்டு தற்போது அனுப்பப்படும் உத்தேச பெயர்ப்பட்டியலில் எவர் பெயரும் விடுபடவில்லை என்பதை உறுதி செய்யும் வகையில் அந்தந்த மாவட்டக்கல்வி அலுவலர் (DEO) தலைமையில் தலைமையாசிரியர் கூட்டம் நடத்தி பதவி உயர்விற்கு தகுதி உள்ளவர்கள் அனைவரின் பெயரும் பரிந்துரைக்கப்பட்டுள்ளது. எவர் பெயரும் விடுபடவில்லை என உறுதிமொழி கடிதம் வாங்கி அந்தந்த மாவட்ட முதன்மைக்கல்வி அலுவலக இருப்பில் வைக்கப்பட வேண்டும்.   அவ்வாறு தகுதி இருந்தும் முன்னுரிமைப்பட்டியலுக்கு பெயர் அனுப்பாத சம்மந்தப்பட்ட ஆசிரியர்கள் மற்றும் தலைமையாசிரியர்கள் மீது உரிய ஒழுங்கு நடவடிக்கை மேற்கொள்ளப்படும் என எச்சரிக்கப்படுகிறது.
இளங்கலைப்பட்டத்தில் இரட்டைப்பட்டபடிப்பு (Double Degree / Additional Degree) படித்தவர்களின் பெயர்களை பட்டியலில் சேர்க்கக்கூடாது என்றும்,
01.01.2015 நிலவரப்படியான தகுதி வாய்ந்தோர் பெயர்ப்பட்டியலின் அடிப்படையில் பதவி உயர்வு கலந்தாய்வில் கலந்து கொண்டு பதவி உயர்வினை தற்காலிக 3 ஆண்டுகள் உரிமைவிடல் செய்தவர்கள் 01.01,2019 அன்றைய தேதியில் 3 ஆண்டுகள் நிறைவு செய்திருப்பின் அன்னாரது பெயரினை இப்பட்டியலில் சேர்க்க வேண்டும் என்றும்,
01.01.2019 அன்று முதுகலைப்பட்டம் பெற்று தேர்ச்சி பெற்றவர்கள் அந்நாளில் குறைந்தபட்சம் அப்பாடத்திற்கான தற்காலிக பட்டச்சான்று (Provisional Degree Certificate)  சமர்பிக்கப்பட வேண்டும் என்றும்
மேலும், இப்பட்டியலில் இடம் பெற்றுள்ள ஆசிரியர்களின் தற்போதைய பணி புரியும் இடம் மாறியிருப்பின் அவ்விவரத்தினையும் உடன் தெரிவிக்க வேண்டும்.
	இப்பட்டியலில் இடம் பெற்றுள்ள அனைத்து ஆசிரியர்கள் மீதும் ஏதேனும் ஒழுங்கு நடவடிக்கை நிலுவையில் உள்ளதா என கூர்ந்தாய்வு செய்து ஒழுங்கு நடவடிக்கை ஏதும் நிலுவையில் இருப்பின் அவ்வாசிரியர்களின் பெயர்களை பட்டியலிருந்து நீக்கம் செய்ய ஏதுவாக அதுசார்ந்த விவரங்களையும் நேரில் அளிக்க வேண்டும்.
	மேலும், பதவி உயர்வு வழங்கப்பட்ட பின்னர் குறையேதும் கண்டறியப்பட்டால், இதற்கு சார்ந்த முதன்மைக் கல்வி அலுவலக எழுத்தர், கண்காணிப்பாளர் மற்றும் முதன்மைக் கல்வி அலுவலரே முழுப் பொறுப்பேற்க வேண்டும் எனவும் தெரிவிக்கப்படுகிறது.
	இச்செயல்முறைகள் பெற்றுக் கொண்டமைக்கான ஒப்புதல் அளிக்குமாறு கேட்டுக் கொள்ளப்படுகிறது.
இணைப்பு:   தகுதிவாயந்த நபர்களின் பெயர்பட்டியல் (பாடவாரியாக)
ஒம்/-எ.எஸ்.இராதாகிருஷ்ணன்
இணை இயக்குநர் (மேல்நிலைக்கல்வி)
பெறுநர்
அனைத்து முதன்மைக் கல்வி அலுவலர்கள்,
அனைத்து கூடுதல் முதன்மைக் கல்வி அலுவலர்கள் (அகஇ)
நகல்.
1. திட்ட இயக்குநர், அனைவருக்கும் கல்வி இயக்ககம்,
சென்னை-6 அவர்களுக்கு பணிந்தனுப்பப்படுகிறது.

2. திட்ட இயக்குநர், அனைவருக்கும் இடைநிலைக்கல்வித்திட்டம்,
  சென்னை-6 அவர்களுக்கு பணிந்தனுப்பப்படுகிறது.

3.  இயக்குநர், மாநில கல்வியியல் மற்றும் ஆராய்ச்சி பயிற்சி நிறுவனம்,
  சென்னை-6 அவர்களுக்கு பணிந்தனுப்பப்படுகிறது.

4. இயக்குநர், பள்ளிசாரா மற்றும் வயதுவந்தோர் கல்வி இயக்ககம்,
  சென்னை-6 அவர்களுக்கு பணிந்தனுப்பப்படுகிறது.
